
MYCHUKA BA XAET

ZAMONAVIY MUSIQIY TA’LIMDA BOLALAR UCHUN FOYDALI BO‘LGAN
XORIJIY USLUBLARNING QISQACHA TAVSIFI

Shokarimov O°.1.

O‘zbekiston davlat konservatoriyasi
“Akademik xor dirijyorligi” kafedrasi
katta o‘qituvchisi

+998946970915

Annotatsiya.Yangi O°‘zbekistonning uchinchi renessans davrida bolalarning musiqiy
salohiyatini oshirish biz mutaxassislar uchun juda ham muhimdir. Ilmiy izlanishlar natijasida
ushbu sohada aniglangan muammolarga yechim sifatida bir nechta xorijiy uslublarni, hozirda olib
borilayotgan ta’lim islohotlariga ko ‘ra moslashtirib, uni ommalashtirish taklifini ko‘rib chiqishimiz
kerak. Yillar mobayni tajribadan o‘tgan, bolalar uchun foydali xorijiy uslublar bilan yaqindan
tanishib, ularning eng kerakli jihatlarni ongli ravishda tanlab olib, uni ta’lim tizimida qo‘llash
foydadan holi bo‘lmaydi.

Kalit so‘zlar. Uslublar, bolalar xor ijrochiligi, musiqiy ta’lim.

Bolaning ongi uch yarim yoshdan keyin musiqiy tarbiyani to‘g‘ri yo‘naltirilishiga ehtiyoj seza
boshlaydi. Bu vaziyatda bolalar uchun maxsus ishlab chiqilgan uslublardan oqilona foydalanish
yordam beradi. Bu uslublar musiqashunos olimlar, pedagoglar, san’at arboblari va kompozitorlar
tomonidan yillar davomida shakllangan ko‘nikmalar asosida paydo bo‘lgan. Masalan, Karl Orf,
Zoltan Koday, Dmitriy Kabalevskiy, Shinichi Suzuki, Helen Hayner, Georgiy Struve, Per Hauver
va boshqga ko‘plab nomlarni keltirishimiz mumkin. To‘gri bu insonlar tomonidan ishlab chiqilgan
uslublarsiz ham farzandlarimiz musiqaga e’tibor bilan ulg‘ayishi mumbkin, lekin bu jarayon bolaning
qanchalik musiqiy salohiyati bilan ulg‘ayishi va vaqt tezligini belgilashini unutmasligimiz kerak.

Ana endi yuqorida nomi keltirilgan ayrim ijodkorlarning uslublaridan umumlashtirilgan
fikrlarni bayon qilamiz. Dmitriy Kabalevskiyning izlanishlari natijasi shuni ko‘rsatdiki,
bolalarning musiqiy ta’limi asosiy uch jihatga quriladi. Bular raqs, qo‘shiq va marsh. Ushbu
jihatlarni bolaga go‘dakligidan boshlab tanishtirish va ularni tabiiy jarayon sifatida singdirish
kerak deb ta’kidlaydi. Marshning aniq ritmik ko‘rinishi raqsdagi harakatlarda oz aksini topadi va
bu jarayon qo‘shiq kuylashga ham o°z ta’sirini ko‘rsatadi. Dmitriy Kabaleyskiy uslubining asosiy
jihati bu — bolalar bilan doimiy muloqot yuritishidadir. Boshqa mutaxassislarning fikriga ko‘ra
ushbu jihat bolalar, musiqani mustaqil ravishda gabul qilishi, tushunishi, baholashi va his qilish
xususiyatlarni shakllantiradi. Ushbu uslub bilan maktagacha ta’lim tashkilotlarida faoliyat olib
borayotgan musiqa rahbarlari yagindan tanishishini va uni amalda qo‘llashini tavsiya qilardik. Bu
jarayon bolalarda kamida madaniyatli musiqa tinglovchisini shakllantiradi.

Galdagi uslub Karl Orfning “Shulverk” nomi bilan mashhur. Bu uslub o‘zida badihago‘ylikni
asosiy unsur deb xisoblab, turli qobiliyatdagi bolalarda ijodiy jarayonning cholg‘ular orqali
shakllantirishini o‘zida mujassamlashtiradi.

Ushbu uslubda bolalar uchun maxsus urma-zarbli cholg‘ular bo‘lmish: musiqiy uchburchak,
qo‘ng‘iroqchalar, ksilafon, baraban kabilar yordamida aniq bir musiqiy asarni emas, balki,
bolalarning o‘zlari tomonidan chalinayotgan badihago‘ylikni tartibga solish asosiy magsad qilib
olingan. Bunda bolalarga aniq bo‘lgan syujet yoki bir lavhani musiqa orqali yoritib berilishi
so‘raladi va nazorat qilib boriladi. Ma’lum bir matnga oson harakatlar tanlab olinib, uni ma’lum
cholg‘ular yordamida ifoda etiladi. Bu jarayon bolalarda oz fikrlarni nafaqat so‘z orqali bayon
eta olishini, balki, musiqiy tovushlar orqali ham o‘z tushunchasini yetqaza olish ko*‘nikmasini
shakllantiradi. Karl Orfning uslubida tuyg‘u bilan, ifoda vositalarini topish xayolotni rivojlantiradi.
Bu esa musiqaga bo‘lgan muhabbatni shakllantiradi. Ushbu uslub barcha uchta asosiy musiqa

yo‘nalishini birlashtiradi va bolaga oddiy va qulay o‘yin shaklida musiqani tushunishiga imkon
beradi. O‘z mamlakatlarining etnik va folklor qo‘shiqlarini o‘rganish orqali bolalar keyinchalik
yurtining madaniyatiga qiziqadi va uni o‘rganishga harakat qilishadi.

Navbatdagi uslub Yaponiyalik san’at arbobi, musiqly mutaxassis Shinichi Suzukiga tegishli.
Bu uslubning asosiy g‘oyasi musiqiy ta’limni bolaning juda ham yoshligidan tarbiyalashga
qaratilgan. Suzuki o°‘z tajribasida bolalarni 2-3 yoshligida skripkada ijro etishni o‘rgatishga
kirishdi va o‘sha bolalardan 4-5 yoshida kichik ansambllarni yaratdi. Uning g‘oyasi bo‘yicha
barcha bolalar musiqiy qobiliyatga ega holda dunyoga keladi, eng muhimi, o‘sha iste’dodni o‘z
vaqtida ko‘ra olish va uni rivojlantirishdir. Bu jarayonda bolalarni butun qalbi bilan sevadigan
kishi muvaffaqiyatga erishadi. Har bir o‘qituvchi bolalarga juda ham mehribon va o‘z navbatida
gat’ly va talabchan bo‘lib, bolaga nisbatan katta tuyg‘uga ega bo‘lishi kerak, aks holda hech
ganday uslub unga yordam bermaydi. Eng yaxshi o‘qituvchi bu — bolaning ota-onasidir. Bolaga
to‘g‘ri munosabatda bo‘lgan holda, faqat ona yoki ota unga kerakli ma’lumotlarni yetkazib berishi
va kerakli ko‘nikmalarga bolaligidan boshlab o‘rgatishi mumkin. Suzuki uslubi bo‘yicha ta’lim
kundalik mashg‘ulotlar orqali amalga oshiriladi, ammo ular musiqani o‘rganishga emas, balki
munosib va bilimdon insonni shakllantirishga qaratilgan.

Vengriyalik mutaxassis Zoltan Koday o‘z uslubida to‘rtta asosiy unsur: musiqiy eshitish
qobiliyati, uni his qilishi, aqli va qo‘li orqali musiqiy iqtidori bor insonni ajratib olish mumkin
deya xisoblaydi. Shu bilan birga, u musiqa qobiliyatiga ega bo‘lmagan bolalar yo‘qligiga ishonadi
va musiqiy qobiliyati bo‘lmagan kattalar —bolaligidan ushbu ta’limdan mahrum bo‘lganlardir
deb o‘z fikrini bayon etadi. Musiqiy eshitishni rivojlantirish — tinglash va qo‘shiq kuylash orqali
amalga oshiriladi. Zoltan Kodayning uslubida ovoz musiqiy qobiliyatni rivojlantirishda asosiy
asbob sifatida ko‘rsatilib, bola biror bir cholg‘uni chala olmasligi mumkin, lekin albatta kuylay
olishi shart degan g‘oyani ilgari suradi. Shuningdek, uning musiqiy ta’limida kuylash, kaftlari
orqali qarsak chalish va ritmni his qilishi asosiy maqsad qilib olingan. Bolada musiqiy qobiliyatni
shakllanishida nafaqat uning ota-onasi, balki butun jamiyat baravariga harakat qilishi kerak deb
ta’kidlaydi. Buning natijasida musiqiy rivojlangan bola keyinchalik jamiyatning rivojiga o‘z
xissasini qo‘sha olishiga ishonadi.

Musiqa asoslarini o‘qitish uchun muayyan uslubni tanlash fagat ota-onaning ihtiyoriga bog‘liq.
Musiqiy asarlarning afzalliklari va estetik hissi 0‘z rivojlanishida yoki mashhur o‘qituvchilarning
tajribasiga asoslangan bo‘lishi mumkin. O‘rganishdagi asosiy narsa - bolaga bo‘lgan sevgi va
uning o‘ziga xosligiga ishonishdir.

Foydalanilgan adabiyotlar

O‘ZBEKISTONDA XOR IJROCHILIGI VA XOR SAN’ATINING SHAKLLANISHI,
RIVOJLANISHI

Shokarimov O‘.I.

O‘zbekiston davlat konservatoriyasi
“Akademik xor dirijyorligi” kafedrasi
katta o‘qituvchisi

+998946970915

Annotatsiya. Azaldan jamoa bo‘lib qo‘shiq aytish hamma xalqlarning mehnat faoliyatini,
turmush tarzini, orzu-umidlarini ifodalab berish uchun ishlatilgan. Qo‘shiglar asosan avloddan-
avlodga ustoz-shogird an’analari orqali og*zaki usulda qoldirilgan. Yurtimizda erkaklar, ayollar va
bolalarning birga qo‘shiq aytish an’analari mavjud bo‘lib, turli marosim va sayllarda, marsiyalarda,
mohi ramazon oyida bolalarning “Ramazon” qo‘shig‘ini aytishi yoki kattalarning zikr tushishi
kabi diniy jamoaviy qo‘shiqlarini aytib kelishgan. Navro‘z sayllarida yigit va qizlarning qo‘shiq
aytishi, to‘ylarda aytiladigan yor-yor, yallalar jamoa bo‘lib bir ovozda ijro etilgan. O‘zbek
musiqasining asosi monodik (bir ovozli) bo‘lganligi tarixiy manbaalar orqali ma’lum bo‘lib, ko‘p
asrlar davomida ko‘p ovozli ijrochilik an’analari amalda qo‘llanilmagan.

Kalit so‘zlar. Xor, xor san’ati, xor ijrochiligi, shakllanishi, rivojlanishi.

“BzanmoOoraimeHusi My3bIKaIbHBIX KylnbTyp HapomoB Cpemneit Azmm u Kazaxcrana” nomli
jurnalning 1977 yilgi sonining 102- betidagi ma’lumotlarga ko‘ra qadimgi So‘g‘d mamlakatida
professional xor mavjud bo‘lib, bu san’at arablar paytida rivojlanishdan to‘xtagan. Lekin yakka
jjrochilik, an’anaviy jamoaviy kuylash shakllari saglanib qolgan. Xor san’ati XX asrda rivojlanib,
o‘tmishda professional xor ijrochilik an’analariga ega bo‘lmagan davlatlarda ushbu san’at o°ziga
xos yo‘llar bilan shakllanib taraqqiy etdi. Tarixiy manbalar va dastlabki xor uchun yozilgan
asarlarni o‘rganish jarayonida ko‘plab xalqlarning musiqa madaniyati milliy an’analarga tayangan
holda shakllanganini kuzatishimiz mumkin. Bunday jarayonga albatta sobiq ittifogqning musiqa
madaniyatidagi islohotlari katta ta’sir o‘tkazdi.

1917 yildagi Oktyabr inqilobi tufayli sodir bo‘lgan siyosiy o‘zgarishlar ta’sirida xor san’ati
ham rivojlanishlar kuzatildi. Yurtimizning o‘quvchi-yoshlar orasi yigirmanchi asrning 20-yillarida
musiqa havaskorligi keng tarqala boshladi. Ta’limdan tashqari turli xavaskorlik musiqa, xor va
raqs to‘garaklarini tuzilib jadal ravishda oz ijodiy faoliyatlarini boshlashdi. O‘sha davrda tashkil
qilingan har bir kichik xavaskorlik to‘garaklarning asosiy magqsadi jamoa bo‘lib bir ovozda xalq
qo‘shiqlarini, inqilobiy qo‘shiqlarni va turli madhiyalarni ijro qilish va uni targ‘ib qilishdan iborat
edi. Musiga xavaskorligini keng targ‘ibotchisi bo‘lib shu yillarda Xamza Xakimzoda Niyoziyning
faoliyati alohida ajralib turdi. Inqilob kuychisi Niyoziy xalq orasida madaniy oqartuv ishlarini ham
olib bordi. Uning o°z truppasi bilan turli regionlarda konsertlar berishi o‘sha joylarda xavaskorlik
to‘garaklarini shakllanishida sabab bo‘ldi. XX asrning birinchi choragida yurtimizning shahar
va qishloqglaridagi ta’lim maskanlarida xor, raqs, va badily so‘z to‘garaklarining ochilishlari
urfga aylandi. Bunday to‘garaklarning tashkil qilinishida albatta har bir mintaqadan chiqqan
tashabbuskorlarning mehnatlari beqiyosdir. Shamsiddin Shoumarov, Saodatxonim Yenikeyeva,
Usta Olim Komilov, Matyusuf Xarratov, V.Sakovich kabilarni aytib o‘tishimiz lozimdir.
Sh.Shoumarov Toshkentda “Namuna” nomli o‘zbek maktabida xor to‘garagini tashkil qilgan
bo‘lsa, O.Komilov Marg‘ilonda, M.Xarratov Samarqandda xuddi shunday xor to‘garaklarini
tashkil qildilar va bir necha yillar samarali ish faoliyatlarini olib bordilar. Ta’kidlab o‘tish joizki
Toshkentda V.Sakovich tomonidan “Zebuniso” maktabi qoshida 1919 yilda tashkil gilgan maktab-
teatr jamoasi 3 guruh — xor, rags va drama iborat bo‘lib, o‘zida 300ga yaqin bolajonlargi qamrab
olgan edi. Shuningdek, V.Sakovich gizlar xor jamoasi bilan ham yaxshi natijalarga erishdi. Shu
davrda Turkiston frontining ayrim qismlarida ko‘pmillatli konsert jamoalari tashkil topa boshlaydi.
Bu jamoalarda o‘zbek, tojik, qirg‘iz, rus, tatar, turkman va ukrain millatiga mansub insonlar ijodiy
faoliyat olib borib, asosan ommaviy va xalq qo‘shiqlarini kuylashgan. Turkistonning front qismlari
X.X.Niyoziy ham o‘z truppasi bilan tashrif buyurar va o‘zining mualliflik qo‘shiglarini ommaga
tagdim etar edi.

Xavaskor xor ijrochiligining ommalishishi va rivojlanishi natijasida maktab o‘quvchilari orasida
ham xorga bo‘lgan qiziqish uyg‘ondi. Toshkent davlat konservtoriyasining “Xor dirijyorligi”

kafedrasining o‘qituvchilari M.Subayeva va S.Valenkovlarning bolalar xor ijrochiligining targ‘iboti
uchun tizimli ishlarni amalga oshirgani butun respublika bo‘yicha bolalar xor ijrochiligining
rivojlanishida muhim bosqich hisoblandi.

Xor san’ati madaniy hayotimizda keng o‘rinni tutgan, inson shaxsiyatini shakllantirishda
muhim ahamiyat kasb etadigan san’at turidir. Xor musiqga tarbiyasi esa, nafosat tarbiyasining
asosiy va murakkab qirralaridan biridir, u atrofdagi go‘zal narsalarni to‘g‘ri idrok etishga va
qadrlashga o‘rgatadi. O‘quvchilarga nafosatli tarbiya berishda umumta’lim maktablaridagi, musiqa
madaniyati darslarini ahamiyati katta. O‘quvchilar nafosat hissini, san’at sirlarini tushunishni
va qadrlashni, san’atdan bahramand bo‘lishni, avvalo maktablarda o‘rganadilar. Nafosat didini
shakllantirish uchun esa, musiqa madaniyati darslari bilan bir qatorda sinfdan tashqgari musiqa
tarbiyasini ahamiyati katta. Chunki, sinfdan tashqari musiqa tarbiyasining ommaviy va to‘garak
shakllarida bolalar yalpi tarzda jalb etiladi. Zotan, xor musiqa tarbiyasi sozanda yoki xonandani
emas, eng avvalo insonni tarbiyalaydi O‘sib kelayotgan yosh avlodni musiqa, go‘zallik olamiga
olib kiradi. Chunki, musiqa inson hayotiga kuchli ta’sir ko‘rsatish imkoniyatiga ega va ahloqiy-
nafosat tarbiyasining muhim vositasidir. Inson musiqa bilan ona allasi orqali tanishib, umrbod
musiqadan zavq topadi. Musiqadan ozuga olish uchun esa, inson yuksak madaniyatli, sof qalb
egasi, go‘zallikni xis eta oladigan bo‘lishi kerak. Olimlardan birlari: «Odam shaxs bo‘lishi uchun,
u ruhiy tomonidan rivojlanishi, o‘zini bir butun inson deb his qilmog‘i kerak» - degan edi.

Foydalanilgan adabiyot
1. Sh.Ro‘ziyev — “Xorshunoslik” Toshkent 1987 yil

